
Leiðbeiningar þessar voru unnar í samvinnu 
Skógræktar ríkisins og Skipulagsstofnunar. 
Markmiðið er að þær nýtist við að svara 
spurningum varðandi skógrækt sem upp 
koma við gerð skipulagsáætlana og hvernig 
málsmeðferð skuli háttað ef skógrækt eða 
skógarruðningur fellur undir mat á umhverfis-
áhrifum nr. 106/2000 m.s.br. 

Í skipulagsáætlun er sett fram rökstudd 
stefna og ákvarðanir sveitarfélaga um fram-
tíðarnotkun lands og fyrirkomulag byggð-
ar. Þar er jafnframt lýst forsendum þeirra 

ákvarðana og eftir atvikum hvernig staðið 
verði að framkvæmd þeirra. Öll mannvirki, 
framkvæmdir og aðrar aðgerðir sem hafa 
áhrif á umhverfið og breyta ásýnd þess eiga 
að vera í samræmi við skipulagsáætlanir. Í 
skipulags- og byggingarlögum nr. 73/1997 
og skipulagsreglugerð nr. 400/1998 eru 
skilgreindar þrjár tegundir skipulagsáætlana: 
Svæðisskipulag, aðalskipulag og deili-
skipulag. Almennar leiðbeiningar um gerð 
skipulagsáætlana er að finna á heimasíðu 
Skipulagsstofnunar, www.skipulag.is.

Inngangur

Í skógræktarlögum nr. 3/1955 og lög-
um um landshlutaverkefni í skógrækt nr. 
95/2006 er sett fram opinber stefna um 
skógrækt auk þess sem skógræktarlögin 
kveða nánar á um meðferð á skógi og kjarri. 
Markmið laganna er að vernda skóga sem 
fyrir eru og rækta nýja skóga þar sem henta 
þykir. Lögin endurspegla stefnu ríkisins um 
skógrækt, en hafa þarf í huga að í öðrum 
lögum og reglugerðum eru sett önnur mark-
mið sem fela í sér takmarkanir á skógrækt. 
Þess vegna þarf að skoða aðra stefnu-
mörkun á vegum ríkis eða sveitarfélaga 
með það fyrir augum að samræma stefnu 
um skógrækt og tryggja að hún stangist 
ekki á við umhverfisverndarmarkmið sem er 
að finna í lögum eða reglugerðum, s.s. um 
friðlýstar náttúruminjar, landslagsvernd og 
verndun náttúrulegs birkiskógar og reglur 
um helgunarsvæði fornminja, vega og veitna 
auk markmiða í fyrirliggjandi skipulagsáætl-

unum. Sem dæmi um almenna stefnu um 
skógrækt og skógvernd má nefna tillögur 
nefndar á vegum umhverfisráðuneytisins í 
ritinu Vernd og endurheimt birkiskóga (útg. 
2007), markmið um sjálfbæra gróðurnýtingu 
og endurheimt landgæða í Velferð til fram-
tíðar, sjálfbær þróun í íslensku samfélagi til 
2020 og drög að stefnumörkun um fram-
kvæmd samnings Sameinuðu þjóðanna um 
líffræðilega fjölbreytni (2007). Í umfjöllun 
um skógrækt á öllum skipulagsstigum þarf 
að gera grein fyrir ákvæðum laga um mat á 
umhverfisáhrifum um skógrækt og fram-
kvæmdaleyfisskyldu. 

Í viðauka er að finna helstu ákvæði laga, 
reglugerða og leiðbeininga sem snúa að 
skógrækt eða hafa takmarkandi áhrif á hvar 
heimilt sé að stunda skógrækt. Jafnframt er 
hægt að sjá skilgreiningu verndarsvæða á 
bls 12. 

Á öllum skipulagsstigum þarf að hafa sam-
ráð við skógræktarfélög og landshlutaverk-
efni í skógrækt í viðkomandi landshluta og 
ábúendur/landeigendur, t.d. í gegnum félög 
skógarbænda. Einnig er eðlilegt að leita 
ráða hjá Skógrækt ríkisins. Þegar vinnslu-
tillaga liggur fyrir þarf að hafa samráð við 
aðrar fagstofnanir, s.s. Umhverfisstofnun og 
Fornleifavernd ríkisins, ekki eingöngu vegna 
stefnu um hvar megi rækta skóg heldur 
einnig vegna annarrar landnotkunar sem 

kann að hafa í för með rask á skógi. Skipu-
lagsstofnun er sveitarfélögum til aðstoðar 
við skipulagsgerð en lögbundið hlutverk 
hennar er að yfirfara svæðis- og aðalskipu-
lagstillögur áður en þær eru auglýstar og 
yfirfara svæðis-, aðal- og deiliskipulag að 
loknu kynningarferli. Samráð skal einnig haft 
við Skipulagsstofnun á vinnslustigi skipu-
lags þegar skipulagstillagan fellur undir lög 
um umhverfismat áætlana.

Stefna um skógrækt 

Samráð á vinnslustigi skipulags

Í skipulags- og byggingarlögum er ákvæði 
um að í skipulagsáætlunum skuli gerð grein 
fyrir áhrifum áætlunarinnar, einstakra mark-
miða hennar og fyrirhugaðra framkvæmda á 
umhverfi, náttúruauðlindir og samfélag, m.a. 
með samanburði þeirra kosta sem til greina 
koma. Í lögum um umhverfismat áætlana nr. 
105/2006 er gerð ítarlegri krafa 
um að umhverfisáhrif skipulagstillögu séu 
metin samhliða tillögugerðinni og með þeirri 
nákvæmni sem skipulagstillagan gefur til-
efni til. Í svæðis- og aðalskipulagi er oft 
sagt almennt fyrir um umhverfisáhrif án 
þess að fyrir liggi ákvarðanir um endanlega 

staðsetningu, umfang eða tímasetningu 
einstakra framkvæmda. Tilgangur um-
hverfismats á þessu stigi er að skoða áhrif 
ákvarðana á umhverfið áður en þær eru 
endanlega teknar. Skipulagsáætlanir sem 
fela í sér tilkynningar- og framkvæmdaleyf-
isskylda skógrækt skv. lögum um mat á 
umhverfisáhrifum nr. 106/2000 eða ruðning 
á náttúrulegum skógi, falla jafnframt undir 
lög um umhverfismat áætlana. Skipulags-
stofnun hefur gefið út leiðbeiningar um um-
hverfismat áætlana sem eru aðgengilegar á 
heimasíðu stofnunarinnar.

Umhverfismat skipulagsáætlanna

Meginhlutverk svæðisskipulags er að sam-
ræma stefnu sveitarfélaga í skipulagsmálum 
í þeim tilvikum þegar tvö eða fleiri sveit-
arfélög telja þörf á að marka sameiginlega 
stefnu um landnotkun. Ef landbúnaðarsvæði 
eru skilgreind í svæðisskipulagi er ástæða 

til að marka stefnu um skógrækt, s.s. hvort 
skógrækt sé almennt heimil á landbúnaðar-
svæðum eða hvort takmarkanir séu þar 
á og þá hvaða. Stefna í svæðisskipulagi 
leggur grunn að stefnu í aðalskipulagi hvers 
sveitarfélags fyrir sig.

Skógrækt í svæðisskipulagi

Í aðalskipulagi er sett fram stefna hlutaðeig-
andi sveitarfélags um skógrækt í sveit-
arfélaginu og eftir atvikum um hverskonar 
skógrækt stefnt sé að. Það á hvortveggja 
við um skógrækt á vegum sveitarfélagsins 
og á vegum annarra aðila. 

Til þess að unnt sé að marka stefnu til 
framtíðar þarf að safna upplýsingum um 
þá skóga sem eru til staðar og skógrækt-
aráform sem þegar liggja fyrir. Það á 
við um skóga á landbúnaðarsvæðum, 
útivistarsvæðum og óbyggðum svæðum 
og trjárækt innan þéttbýlismarka. Einn-
ig er æskilegt að kortleggja náttúrulegan 
birkiskóg. Upplýsingar um núverandi og 
fyrirhugaða skógrækt eru hjá landshluta-
bundnu skógræktarverkefnunum, Skógrækt 
ríkisins og skógræktarfélögum.

Skógrækt leiðir til breytinga á umhverfinu 
og því er mikilvægt að greina þegar á mót-
unarstigi skipulagstillögu, hvaða breytingar 
framfylgd hennar hefur í för með sér. Sem 
dæmi má nefna að skógrækt getur haft áhrif 
á gróðurfar, landslag, veðurfar, samfélag 
og einnig á svæði sem njóta verndar, s.s. 
vegna vatns, náttúrufars eða menning-
arminja. Æskilegt er að setja fram og bera 
saman mismunandi valkosti um skógrækt, 
t.d. mismunandi staðarval og umfang, og 
velja síðan þá kosti sem auka jákvæð áhrif 
skógræktar og draga úr neikvæðum áhrif-
um, en framfylgja meginstefnu sveitarfélags-
ins að öðru leyti. Hin almenna stefna að-
alskipulagsins um skógrækt í sveitarfélaginu 
er höfð að leiðarljósi og útfærð nánar 
við gerð ræktunaráætlunar fyrir einstök 

skógræktarverkefni.
Til þess að tryggja vernd náttúrulegs 

birkiskógar, eða trjágróðurs, sem af öðrum 
ástæðum er talið nauðsynlegt að vernda, 
er hægt að skilgreina hverfisvernd á við-
komandi svæði. Reglur hverfisverndar um 
umgengni og mannvirkjagerð ættu að miða 
að því að koma í veg fyrir óþarfa rask á 
svæðinu. Gera þarf grein fyrir hvað sé við-
fangsefni verndunarinnar, hvaða landnotkun 
sé fyrirhuguð á hverfisverndarsvæðinu og 
hvernig hún falli að reglunum sem gilda 
á hverju svæði fyrir sig. Bent er á að öll 
svæði, sem staðfest hverfisvernd gildir um 
samkvæmt aðalskipulagi, þarf að deiliskipu-
leggja ef framkvæmdir eru fyrirhugaðar 
og skógrækt á hverfisverndarsvæðum er 
tilkynningarskyld skv. lögum um mat á um-
hverfisáhrifum, jafnvel þótt hverfisverndar-
ákvæði heimili skógrækt.

Landbúnaðarsvæði
Almennt er nytjaskógrækt skilgreind sem 
landbúnaður í aðalskipulagi og fellur því 
undir landnotkun á landbúnaðarsvæðum. 
Það er m.a. byggt á skilgreiningu landbún-
aðarsvæða í skipulagsreglugerð, lögum um 
landshlutaverkefni í skógrækt og skógrækt-
arlögum þar sem fjallað er um nytjaskóg-
rækt í búskap bænda og jarðeigenda. Í 
þeim tilvikum þar sem landbúnaður nær yfir 
stóran hluta sveitarfélagsins þarf að gera 
sérstaklega grein fyrir ræktuðum svæðum, 
uppgræðslusvæðum og skógræktarsvæðum 
innan landbúnaðarsvæða. Hafa þarf í huga 
að landbúnaðarsvæði eru margbreytileg, 

Skógrækt í aðalskipulagi

bæði hvað varðar landgæði og starfsemi 
sem þar er stunduð og innan skilgreindra 
landbúnaðarsvæða geta falist bæði nátt-
úrufarsleg- og menningasöguleg verðmæti. 

Í greinargerð þarf að skilgreina stefnu-
mörkun um skógrækt, s.s. reglur eða 
viðmið um hvar og við hvaða aðstæður 
skógrækt er heimil, hvar hún er heimil með 
tilteknum skilyrðum eða hvar hún kann að 
vera óheimil, s.s. vegna verndarákvæða. 
Einnig getur í aðalskipulagi verið ástæða til 
að útfæra reglur um framkvæmdaleyfi vegna 
skógræktarverkefna, málsmeðferð og gögn 
vegna umsókna um framkvæmdaleyfi. 

Núverandi skóga og fyrirhuguð skógrækt-
arsvæði er hægt að afmarka eða auðkenna 
á aðalskipulagsuppdrætti. Ef skógrækt-
arsvæði eru sýnd á aðalskipulagsuppdrætti 
er ástæða til að taka fram að ný skógrækt-
arsvæði kalli ekki á breytingu á aðalskipu-
laginu, svo fremi að þau séu ekki á svæð-
um þar sem skógrækt er beinlínis óheimil 
samkvæmt aðalskipulagi. Ný skógrækt-
arsvæði þurfa þó ávallt að samræmast þeirri 
meginstefnu sem mörkuð er um skógrækt 
í aðalskipulagi. Ef ekki eru taldar forsendur 
til að afmarka skógræktarsvæði til fram-
tíðar á aðalskipulagsuppdrætti er hægt að 
sýna svæðin þar sem óheimilt er að stunda 
skógrækt á skýringaruppdrætti.

Opin svæði til sérstakra nota
Fjölnytjaskógar þar sem m.a. er gert ráð 
fyrir útivist fyrir almenning, þ.m.t. þjóð-
skógar sem eru reknir af Skógrækt ríkisins 
og flest svæði sem skógræktarfélögin hafa 
umsjón með, eru almennt skilgreind sem 
opin svæði til sérstakra nota. Skógar og 
skógræktarsvæði í þéttbýli og í grennd 
við þéttbýli geta fallið undir þessa land-
notkunar-skilgreiningu. Þessi svæði eru 
aðgreind á skipurlagskortum frá öðrum 
útivistarsvæðum með því að auðkenna þau 
með tákni eða bókstafnum S. Í aðalskipu-
lagi getur verið ástæða til að útfæra nánar 
skóg- eða trjárækt á þessum svæðum, 
tímasetja markmið eða setja skýr fyrirmæli 
um útfærslu í deiliskipulagi. 

Svæði fyrir frístundabyggð
Á svæðum fyrir frístundabyggð er almennt 
ekki gert ráð fyrir annarri skógrækt en þeirri 
sem er á hendi landeigenda/lóðarhafa, s.s. 
til að skapa skjól eða eftirsóknarvert um-
hverfi. Í aðalskipulagi er þó hægt að setja 
nánari skilmála um skógrækt á einstökum 
svæðum fyrir frístundabyggð ef þörf þykir, 
t.d. í þeim tilgangi að vernda náttúrulegan 
birkiskóg eða tryggja óheft útsýni eða 
aðgengi. 

Óbyggð svæði
Óbyggð svæði og önnur opin svæði, þar 
sem ekki er gert ráð fyrir mannvirkjagerð, 
falla undir landnotkunina óbyggð svæði. Í 
þéttbýli eru svæði sem ekki eru til neinnar 
sérstakrar notkunar oft á tíðum skilgreind 
sem óbyggð svæði. Það getur m.a. átt við 
belti meðfram vegum, ám, vötnum eða sjáv-
arströnd. Í dreifbýli er oftast um að ræða 
bæjarland umhverfis þéttbýli og óbyggðir 

utan heimalanda jarða. Megin landnýting 
á óbyggðum svæðum í dreifbýli eru hefð-
bundnar nytjar s.s. beit búfjár. Heimilt er að 
stunda landgræðslu og skógrækt á óbyggð-
um svæðum. Æskilegt er að sveitarfélög 
móti sér stefnu um uppgræðslu, þ.m.t. 
skógrækt, á óbyggðum svæðum. Almennt 
er ekki gert ráð fyrir deiliskipulagningu 
óbyggðra svæða.

Í deiliskipulagi eru ákvæði og stefna aðal-
skipulags útfærð nánar fyrir einstök svæði 
eða reiti, s.s. varðandi þéttleika byggðar, 
landnotkun, gatnakerfi, stærðir lóða og 
húsagerðir. Almennt er skógrækt ekki 
deiliskipulagskyld nema þegar um er að 
ræða skógræktarsvæði, þar sem gert er ráð 
fyrir annarri mannvirkjagerð, s.s. stígum, 
byggingum og landmótun sem breytir ásýnd 
umhverfisins og fyrir skógrækt á vernd-
arsvæðum, þ.m.t á hverfisverndarsvæðum.

Í deiliskipulagi skógræktarsvæða getur 
verið viðeigandi að tilgreina sem skipulags-
skilmála ákvæði annarra laga og reglugerða 
sem geta átt við, s.s. um afmörkun helg-
unarsvæða fornleifa skv. þjóðminjalögum.

Með aukinni skógrækt aukast líkurnar 
á skógareldum. Við gerð deiliskipulags á 
ræktuðum svæðum þarf að huga að bruna-
vörnum m.t.t. sinu-, kjarr- og skógarelda. 

Landbúnaðarsvæði
Ekki er gert ráð fyrir að vinna þurfi deili-
skipulag fyrir skógrækt á landbúnaðarsvæð-
um nema um sé að ræða aðra skipulags-
skylda mannvirkjagerð á viðkomandi 
skógræktarsvæði eða ef stefna aðalskipu-
lags kveður á um það.

Opin svæði til sérstakra nota og 
útivistarsvæði í þéttbýli
Skógrækt í þéttbýli er almennt á svæð-
um sem skilgreind eru sem opin svæði til 
sérstakra nota í aðalskipulagi viðkomandi 
sveitarfélags. Vinna þarf deiliskipulag fyrir 
útivistarsvæði þar sem gert er ráð fyrir 

mannvirkjagerð, s.s. bílastæðum, stíg-
um, salernum, leiktækjum o.fl. Ef ástæða 
þykir til, má í deiliskipulagi setja ákvæði 
um skógrækt, s.s. um áfangaskiptingu eða 
tegundanotkun og takmarka aðra mann-
virkjagerð með tilliti til skógræktarinnar eða 
setja takmarkanir á skógrækt á tilteknum 
svæðum eða beltum vegna verndar menn-
ingarminja, landslags eða útsýnis. 

Víða í nágrenni þéttbýlissvæða hefur 
skógrækt verið stunduð um áratuga skeið. 
Markmið skógræktarinnar voru í upphafi 
breytileg, en í flestum tilfellum hafa skóg-
ræktarsvæðin verið opnuð og gerð aðgengi-
leg til útivistar fyrir íbúa þéttbýlisins og aðra 
sem þangað sækja. Upphafleg landfræðileg 
afmörkun þessara skógræktarsvæða var 
oft tengd hagkvæmum girðingarlínum og 
stundum girðingum sem þjónuðu öðrum til-
gangi en að vernda nýskóga. Skógræktinni 
á þessum svæðum var m.a. ætlað það hlut-
verk að vera einskonar umgjörð um þéttbýl-
ið. Við þessar aðstæður hefur með tímanum 
orðið til skógarauðlind sem hefur skapað 
aðstæður til útivistar og náttúruupplifunar.

Til þess að tryggja gildi og aðgengi þess-
ara skógræktarsvæða til útivistar í fram-
tíðinni og einnig til að tryggja að stækkun 
þéttbýlis verði ekki á kostnað þessara 
útivistarsvæða, getur verið nauðsynlegt að 
vinna deiliskipulag fyrir þau, annaðhvort 
í heild eða að hluta. Í deiliskipulagi slíkra 
svæða er m.a. mörkuð stefna um stígagerð, 
þjónustuhús, snyrtingu, sorp, leiksvæði 
ofl. Einnig getur verið viðeigandi að vinna 
deiliskipulag af skógræktarreitum sem 

Skógrækt í deiliskipulagi

skógræktarfélög útdeila til almennings og 
félagasamtaka. Í slíku deiliskipulagi er þá 
gerð grein fyrir skógræktarreitum, bygg-
ingareitum fyrir aðstöðuhús, göngustígum, 
bílastæðum o.s.frv.

Frístundabyggð
Vinna þarf deiliskipulag fyrir frístundabyggð-
arssvæði. Í skipulagsskilmálum má setja 
ákvæði um afmörkun skógræktarsvæða og 
ákvæði um tegundanotkun, ef tilefni gefur 
til. Setja getur þurft ákvæði um fjarlægð 
trjáa frá lóðamörkum, s.s. vegna skugga-
varps inn á nágrannalóðir. Þá getur verið 
að setja þurfi takmarkanir á mannvirkjagerð 
m.t.t. skógræktarinnar eða á skógræktina 
m.t.t. minja og útsýnis. 

Á stöðum þar sem náttúrulegur birkiskóg-
ur er til staðar og fyrirhugað er að vinna 
deiliskipulag t.d. fyrir frístundabyggð er 
nauðsynlegt að huga vel að verndun skóg-
arins út frá náttúruverndarsjónarmiðum. Þar 
sem ræktaður skógur er til staðar gæti þurft 
að huga að verndun hans út frá söguleg-
um sjónarmiðum eða vegna útivistargildis 
hans. Samkvæmt skógræktarlögum þarf 

að leita samþykkis skógræktarstjóra til 
rjóðurfellingar og er þar átt við að samhliða 
vinnslu deiliskipulags þarf að leita umsagnar 
Skógræktar ríkisins á tillögunni. Í sömu lög-
um kemur jafnframt fram að sá sem heggur 
skóg skuldbindur sig til að græða upp skóg 
að nýju á jafnstóru svæði og hafa byrjað á 
því innan tveggja ára. Við slíkar aðstæður 
þar sem fyrirhugað er að fella skóg er því 
nauðsynlegt að fram komi á deiliskipulagi 
flatarmál skógar sem fella þarf og hvernig 
mótvægisaðgerðum verði háttað.  

Hverfisvernd
Í deiliskipulagi getur verið ástæða til að 
setja sérstök ákvæði um verndun trjálunda 
eða einstakra trjáa. Víða eru gamlir lundir 
eða gömul tré sem eiga sérstaka sögu, 
eru af sjaldgæfum tegundum, setja svip 
á umhverfi sitt eða hafa verndargildi af 
öðrum ástæðum. Best er að tryggja slíka 
vernd með því að skilgreina hverfisvernd á 
viðkomandi svæði og skýra nákvæmlega 
í reglum um hverfisverndarsvæðið hvaða  
réttindi, skyldur og kvaðir eru um umgengni 
og mannvirkjagerð. 

Nýræktun skóga 
Nýræktun skógar á 200 ha svæði eða stærra 
er tilkynningaskyld til Skipulagsstofnunar, 
skv. 6. gr. laga um mat á umhverfisáhrifum 
og tölulið 1d í 2. viðauka við lögin. Skipu-
lagsstofnun metur hvort framkvæmdin skuli 
háð mati á umhverfisáhrifum eða ekki. Sama 
gildir um skógrækt, án tillits til stærðar, sem 
er fyrirhuguð á verndarsvæðum. 

Þau svæði sem teljast verndarsvæði skv. 
lögum um mat á umhverfisáhrifum eru:

• Friðlýstar náttúruminjar og svæði sem 
njóta sérstakrar verndar samkvæmt lögum 
um náttúruvernd. 

• Friðlýstar náttúruminjar: þjóðgarðar, frið-
lönd, náttúruvætti og fólkvangar. Auðvel-
dast er að nálgast upplýsingar um þau 
svæði sem teljast friðlýstar náttúruminjar 
á heimasíðu Umhverfisstofnunar. 

• Svæði sem njóta sérstakrar verndar 
samkvæmt lögum um náttúruvernd: eld-
vörp, gervigígar og eldhraun, stöðuvötn 
og tjarnir (1.000 m2 að stærð eða stærri), 
mýrar og flóar (3 ha að stærð eða stærri), 
fossar, hverir og aðrar heitar uppsprettur, 
svo og hrúður og hrúðurbreiður (100 m2 
að stærð eða stærri), sjávarfitjar og leirur. 

• Svæði sem njóta verndar samkvæmt 
sérlögum, svo sem: Þingvellir, Mývatns- 
og Laxársvæði og Breiðafjörður.

• Svæði sem eru innan 100 m fjarlægðar 
frá fornleifum, en þær njóta verndar sam-
kvæmt þjóðminjalögum.

• Svæði sem njóta verndar samkvæmt 
reglugerð um varnir gegn mengun vatns 
og reglugerð um neysluvatn vegna grunn-
vatns- og strandmengunar og mengunar í 
ám og vötnum. Þar á meðal eru öll vatns-
verndarsvæði (brunnsvæði, grannsvæði og 
fjarsvæði).

• Svæði sem njóta verndar samkvæmt 
samþykktum alþjóðlegra samninga sem 
Ísland er bundið af, svo sem Rams-
arsamningnum (votlendi) og Bernarsamn-
ingnum (verndun villtra plantna og dýra 
og lífssvæða í Evrópu). Válistar falla undir 
þessa upptalningu enda gefnir út til að 
uppfylla skyldur Íslands samkvæmt Bern-
arsamningnum. Válistana má nálgast á 
heimasíðu Náttúrufræðistofnunar Íslands. 
Auk þess heldur Náttúrufræðistofnun utan 
um ofangreinda alþjóðasamninga fyrir 
hönd Íslands. Æskilegt er að leita ráða 
hjá stofnuninni ef ástæða er til að ætla að 
fyrirhugað skógræktarverkefni snerti fyrr-
greinda samninga. 

• Hverfisverndarsvæði samkvæmt ákvæð-
um í skipulagsáætlunum. Upplýsingar um 
hverfisverndarsvæði er að finna í aðalskipu-
lagsáætlunum sveitarfélaga. Æskilegt er 
að leita til viðkomandi sveitarfélags eða 
Skipulagsstofnunar um stöðu aðalskipulags 
í viðkomandi sveitarfélagi. Skipulagsstofnun 
stefnir að því að gildandi aðalskipulag allra 
sveitarfélaga í landinu verði aðgengilegt á 
heimasíðu stofnunarinnar.

Mat á umhverfisáhrifum framkvæmda

Tilkynning til Skipulagsstofnunar
Þegar tilkynnt er til Skipulagsstofnunar um 
fyrirhugað skógræktarverkefni sem fellur 
undir lög um mat á umhverfisáhrifum er 
nauðsynlegt að tilkynningunni fylgi grein-
argerð um verkefnið. Í greinargerðinni þurfa 
að koma fram tilteknar upplýsingar þannig 
að unnt sé að taka ákvörðun um hvort við-
komandi verkefni sé matsskylt eða ekki. Við 
framsetningu gagna er nauðsynlegt að hafa 
í huga að gögnin þurfa að nýtast þeim sem 
ekki eru staðkunnugir.

Í greinargerð með tilkynningu til Skipulags-
stofnunar þurfa eftirfarandi upplýsingar 
að koma fram, í samræmi við 10. gr. 
reglugerðar um mat á umhverfisáhrifum nr. 
1123/2005:

• Nafn framkvæmdaraðila og upplýsingar 
um staðsetningu skógræktarsvæðisins, 
þ.e. heiti jarðar og sveitarfélags. Gera þarf 
grein fyrir tilgangi fyrirhugaðrar skógrækt-
ar, t.d. hvort um sé að ræða nytjaskóg-
rækt, skógrækt til kolefnisbindingar eða 
eitthvað annað. Unnt er að styðjast við 
flokkun mismunandi skógræktar eins og 
hún er sett fram á heimasíðu Skógrækt-
arfélags Íslands.

• Upplýsingar um áfangaskiptingu fram-
kvæmdar þurfa að koma fram hvort heldur 
um er að ræða áfangaskiptingu eftir svæð-
um, tegundum eða tíma.

• Fram þarf að koma hver sé áætluð 
stærð skógræktarsvæðisins, upplýsingar 

um núverandi landnotkun, uppdráttur sem 
sýnir mörk framkvæmdarsvæðis, afstöðu 
svæðisins til nánasta umhverfis og mann-
virki sem fyrir eru á svæðinu. Einnig þarf 
að koma fram hvort fyrirhugað skógrækt-
arsvæði sé á eða nærri verndarsvæðum, 
sbr. upptalningu á þeim hér að framan. 

• Æskilegt er að sýna á uppdrætti hvernig 
skipta á svæðinu m.t.t. markmiða og teg-
undasamsetningar.

• Gott er að birta ljósmyndir af viðkomandi 
skógræktarsvæði svo þeim sem ekki hafa 
komið þangað sé unnt að glöggva sig á 
því hvernig umhorfs er á svæðinu.

• Gera þarf grein fyrir þeim verkþáttum sem 
nauðsynlegt er að ráðast í vegna fyrirhug-
aðrar skógræktar, s.s. vegum, girðingum, 
skurðum, áveitulögnum og mannvirkjum 
sem tengjast vinnslu afurða, ef við á. 

• Gera þarf grein fyrir þéttleika gróðursetn-
ingar, tegundasamsetningu, áburðarnotk-
un, jarðvinnslu og notkun varnarefna.

• Lýsa þarf staðháttum, s.s. landslagi, 
gróðri, vatnafari, veðurfari, dýralífi og 
jarðvegi. Jafnframt þarf að greina frá nátt-
úruminjum á svæðinu.

• Sýna þarf staðsetningu skráðra fornleifa 
sem eru á svæðinu og hvernig upplýsinga 
um þær var aflað. Einnig skal tilgreina ráð-
stafanir til að forðast röskun þeirra.

• Æskilegt er að gerð sé grein fyrir áhrifum 
framkvæmdanna á losun og/eða bindingu 
gróðurhúsalofttegunda. Gera þarf grein 
fyrir áhrifum breytts gróðurfars á kolefn-
isbúskap viðkomandi svæðis. 

• Gera þarf grein fyrir öllum þeim stöðum 
innan framkvæmdasvæðisins þar sem 
óheimilt er að gróðursetja, t.d. vegna 
nálægðar við fornleifar eða mannvirki 
(t.a.m. vegi og raflínur) og svæði sem 
njóta verndar.

• Gera þarf grein fyrir samræmi fram-
kvæmda við skipulag svæðisins, s.s. gild-
andi aðalskipulag viðkomandi sveitarfélags. 

• Tilgreina þarf hvaða þættir verkefnisins 
séu líklegastir til að hafa áhrif á umhverfið 
og hversu langvinn helstu umhverfisáhrifin 
eru. Þá þarf að leggja mat á áhrif fyr-
irhugaðrar skógræktar á umhverfið, þ.m.t. 
fornleifar, líffræðilega fjölbreytni, landslag, 
gróður, landnotkun, vatnafar, veðurfar, 
dýralíf og jarðveg. Einnig þarf að gera 
grein fyrir því hvernig skógurinn fellur að 
landi, þ.e. áhrifum skógræktarinnar sem 
og fullvaxins skógar á landslag og ásýnd, 
sérstaklega m.t.t. nálægðar við „viðkvæm 
svæði”, s.s. sérstæðar jarðmyndanir, 
fossa, vötn o.sv.frv.

Bent er á að hægt er að styðjast við leið-
beiningar um flokkun umhverfisþátta, viðmið, 
einkenni og vægi, sem eru að finna á heima-
síðu Skipulagsstofnunar, til að meta áhrif 
framkvæmdar á einstaka umhverfisþætti.

Kynning og samráð
Áður en Skipulagsstofnun tekur ákvörðun 
um hvort skógræktarverkefni skuli háð mati 
á umhverfisáhrifum leitar hún umsagna. 
Ávallt er leitað umsagna viðkomandi sveit-
arfélags, Brunamálastofnunar, Fornleifa-
verndar ríkisins, Skógræktar ríkisins, Um-
hverfisstofnunar og eftir atvikum annarra. 
Það er alltaf til bóta að hafa samráð um 
gagnaöflun við ofangreinda umsagnaraðila 
áður en tilkynning er send til Skipulags-
stofnunar. Í tilkynningunni ber að greina frá 
því hverjum hafa verið kynnt áformin og við 
hvaða þætti umsagnaraðilar hafi gert at-
hugasemdir.

Leyfisveitingar
Ákvörðun Skipulagsstofnunar um mats-
skyldu skógræktarverkefna getur verið með 
tvennum hætti:

• að fyrirhuguð skógrækt skuli háð mati á 
umhverfisáhrifum. Slík ákvörðun felur í sér 
málsmeðferð matsskyldra framkvæmda skv. 
5. kafla laga um mat á umhverfisáhrifum.

• að fyrirhuguð skógrækt skuli ekki háð 
mati á umhverfisáhrifum.

Hafa ber í huga að skógræktarverkefni sem 
fellur undir lög um mat á umhverfisáhrifum 
er háð framkvæmdaleyfi viðkomandi sveit-
arstjórnar, sem hún getur ekki gefið út fyrr 
en niðurstaða Skipulagsstofnunar um mats-
skyldu liggur fyrir.

Ruðningur á náttúrulegum skógi fellur undir 
sama tölulið í 2. viðauka við lög um mat 
á umhverfisáhrifum og nýskógrækt, sem 
fjallað var um hér að framan. Hins vegar er 
ekki tilgreind stærð eða umfang ruðningsins 
í lögunum, né hvenær þyki eðlilegt að slík 
framkvæmd sé tilkynningaskyld vegna mats 
á umhverfisáhrifum.

Hvergi í íslenskum lögum eða reglugerðum 
er að finna skilgreiningu á hvað teljist skóg-
ur. Skógrækt ríkisins byggir því á alþjóðleg-
um skilgreiningum og viðmiðum. Samkvæmt 
þeim ber að miða við framkvæmdir sem fela 
í sér varanlega eyðingu skógar (trjákennds 
gróðurs) sem fullvaxinn getur náð a.m.k. 2 
m hæð, er a.m.k. 0,5 ha að flatarmáli og 
þekur a.m.k. 10% svæðis. 

Tilkynning til Skipulagsstofnunar
Í greinargerð með tilkynningu til Skipulags-
stofnunar þurfa eftirfarandi upplýsingar 
að koma fram, í samræmi við 10. gr. 
reglugerðar um mat á umhverfisáhrifum nr. 
1123/2005:

• Nafn framkvæmdaaðila og upplýsingar 
um staðsetningu svæðisins sem á að ryðja 
skóginum af, þ.e. heiti bæjar og/eða sveit-
arfélags.

• Gera þarf grein fyrir tilgangi fyrirhugaðs 
skógarruðnings. 

• Framkvæmdarlýsing, þ.m.t. heildarflat-
armál skógarins, núverandi landnotkun, 
uppdráttur af svæðinu þar sem fram koma 

svæði sem til stendur að ryðja, mann-
virki sem fyrir eru á svæðinu og fyrirhuguð 
mannvirki sem eiga að koma í stað skóg-
arins. Gera þarf grein fyrir gerð skógarins, 
þ.e. trjátegundum (hæð og aldri). 

• Gott er að birta ljósmyndir af viðkom-
andi svæði svo þeim sem ekki hafa komið 
þangað sé unnt að glöggva sig á því 
hvernig umhorfs er á svæðinu.

• Tengdar framkvæmdir, t.d. vegagerð o.fl. 

• Lýsing á staðháttum, s.s. landslagi, 
gróðri, landnotkun, vatnafari, veðurfari, 
dýralífi og jarðvegi. Upplýsingar um nátt-
úruminjar á svæðinu.

• Sýna þarf staðsetningu skráðra fornleifa 
sem eru á svæðinu og hvernig upplýsinga 
um þær var aflað. Einnig skal tilgreina ráð-
stafanir til að forðast röskun þeirra.

• Upplýsingar um samræmi fram-
kvæmdanna við gildandi aðalskipulag 
viðkomandi sveitarfélags. 

• Í greinargerð um fyrirhugaðan ruðning 
á skógi er æskilegt að gerð sé grein fyrir 
áhrifum framkvæmdanna á losun og/eða 
bindingu gróðurhúsalofttegunda. Gera þarf 
grein fyrir áhrifum breytts gróðurfars á kol-
efnisbúskap viðkomandi svæðis. 

• Í greinargerðinni þarf að leggja mat á 
áhrif fyrirhugaðs skógarruðnings á um-

Ruðningur á náttúrulegum skógi

hverfið, þ.m.t. fornleifar, landslag, gróður, 
landnotkun, vatnafar, veðurfar, dýralíf og 
jarðveg. Einnig þarf að tilgreina hvaða 
þættir verkefnisins valdi helst áhrifum á 
umhverfið og hversu langvinn áhrifin eru, 
þ.m.t. áhrif ruðningsins á líffræðilega fjöl-
breytni. Bent er á að hægt er að styðjast 
við leiðbeiningar um flokkun umhverfis-
þátta, viðmið, einkenni og vægi, sem eru 
að finna á heimasíðu Skipulagsstofnunar, 
til að meta áhrif framkvæmdar á einstaka 
umhverfisþætti.

Kynning og samráð
Áður en Skipulagsstofnun tekur ákvörðun 
um hvort ruðningur á náttúrulegum skógi 
skuli háður mati á umhverfisáhrifum leitar 
hún umsagna. Ávallt er leitað umsagna 
viðkomandi sveitarfélags, Fornleifaverndar 
ríkisins, Skógræktar ríkisins, Umhverfis-
stofnunar og eftir atvikum annarra. Það er 
alltaf til bóta að hafa samráð um gagnaöfl-
un við ofangreinda umsagnaraðila áður en 
tilkynning er send til Skipulagsstofnunar. Í 

tilkynningunni ber að greina frá því hverjum 
hafa verið kynnt áformin og við hvaða þætti 
umsagnaraðilar hafi gert athugasemdir við.

Leyfisveitingar
Ákvörðun Skipulagsstofnunar um mats-
skyldu þess að ryðja náttúrulegum skógi 
getur verið með tvennum hætti:

• að fyrirhugaður ruðningur skuli háður 
mati á umhverfisáhrifum. Slík ákvörun 
felur í sér málsmeðferð matsskyldra fram-
kvæmda skv. 5. kafla laga um mat á 
umhverfisáhrifum.

• að fyrirhugaður ruðningur skuli ekki 
háður mati á umhverfisáhrifum.

Hafa ber í huga að ruðningur á náttúru-
legum skógi sem fellur undir mat á um-
hverfisáhrifum er háður framkvæmdaleyfi 
viðkomandi sveitarstjórnar sem hún getur 
ekki gefið út fyrr en niðurstaða Skipulags-
stofnunar um matsskyldu liggur fyrir.

Öll skógrækt sem fellur undir lög um mat á 
umhverfisáhrifum er háð framkvæmdaleyfi 
viðkomandi sveitarstjórnar. Framkvæmda-
leyfisskyldan er óháð niðurstöðu Skipulags-
stofnunar um matsskyldu. Sveitarstjórn er 

ekki heimilt að gefa út framkvæmdaleyfi fyrr 
en niðurstaða Skipulagsstofnunar um mats-
skyldu liggur fyrir. Skógrækt sem ekki fellur 
undir lög um mat á umhverfisárifum er ekki 
háð framkvæmdaleyfi sveitarfélags.

Framkvæmdaleyfi

Viðauki 1: Skilgreiningar
Ræktunaráætlanir fyrir skógrækt: Fyrir 
hverja jörð sem framlag fær til skógræktar 
skv. lögum um landshlutaverkefni í skóg-
rækt, skal gera ræktunaráætlun til 10 ára. 
Þetta á jafnt við um nytjaskógrækt, land-
bótaskógrækt og sérverkefni í skógrækt.

Í ræktunaráætlun kemur fram eftirfarandi:
Grunngögn: Nákvæmar upplýsingar um 

gróðurfar, gróðurþekju, halla og hallaátt, 
jarðvegsdýpt, undirlag jarðvegs, snjóalög, 
helstu vindáttir o.fl. 

Leiðbeiningar: Nákvæmar upplýsingar um 
hvernig staðið skuli að ræktun skógar, s.s. 
hvar skuli byrja, hvernig staðið skuli að jarð-
vinnslu og áburðargjöf, hvernig gróðursetn-
ing skógarjaðra skuli hagað og hvernig val 
og blöndun trjátegunda skuli vera. Auk þess 
kemur fram ýmiss almennur fróðleikur um 
skógrækt.

Úrtök: Staðsetning náttúru- og menn-
ingarminja sem kunna að vera umkringd 
skógræktarsvæðinu eða í grennd við það 
en eru ekki hluti af hinu samningsbundna 
skógræktarsvæði.

Ræktunaráætlun er nauðsynlegt tæki 
til að sú þekking sem er til staðar hverju 
sinni nýtist og skili sem bestum árangri 
við ræktunina. Þetta á ekki síst við hér-
lendis þar sem ekki hefur skapast hefð og 
reynsla í skógrækt eins og hjá skógrækt-
arþjóðum. Forsenda þess að vel takist til 
við skógræktina er að áætlunin sé unnin af 
fagfólki í skógrækt og viðhöfð séu vönduð 
vinnubrögð. 

 

Náttúrulegur skógur: Allir skógar stærri 
en 0,5 ha sem ekki hafa verið gróðursettir.

Mótvægisaðgerðir: Aðgerðir til að koma 
í veg fyrir, draga úr eða bæta fyrir neikvæð 
umhverfisáhrif.

Ruðningur: Varanleg eyðing á skógi. 
Undanskilin er grisjun og hirðing til að við-
halda skógi. Varðandi stærðarmörk og/eða 
umfang varanlegrar skógareyðingar í nátt-
úrulegum skógi og hvenær eðlilegt sé að 
slík framkvæmd lúti að lögum um mat á 
umhverfisáhrifum, er ekkert í lögum til að 
styðjast við. Hins vegar eru til alþjóðlegar 
skilgreiningar á skógi sem fara má eftir og 
eðlilegt er að sömu viðmið gildi um skóg 
og skógareyðingu. 

Skógrækt ríkisins telur að skógur sé land 
vaxið trjákenndum gróðri sem a) getur náð 
a.m.k. tveggja metra hæð þegar hann er 
fullvaxinn, b) krónuþekja er a.m.k. 10% og 
c) er a.m.k. 0,5 ha að flatarmáli. Auk þess 
má aðallandnýting á svæðinu ekki vera önn-
ur en skógrækt eða skógarnytjar. Þannig 
getur t.d. þéttbýli ekki talist skógur þótt 
hæð og þekja trjáa dugi, því þar er helsta 
landnýting íbúðabyggð. Um leið þýðir þetta 
að þegar skógur er felldur á 0,5 ha svæði 
eða stærra og landnýtingu breytt í annað en 
skóg, svo sem vegi eða sumarhúsabyggð, 
er um varanlega skógareyðingu að ræða. 

Skógrækt ríkisins leggur því til að gætt 
skuli ákvæða laga um mat á umhverfisáhrif-
um þegar skógur sem getur náð 2 m hæð, 
þekur a.m. k. 10% af flatarmáli svæðis er 
eytt varanlega af 0,5 ha svæði eða stærra. 

Viðaukar:

Viðauki 2: Helstu lög, reglugerðir 
og samþykktir sem snerta skóg-
rækt í skipulagsferli og mati á um-
hverfisáhrifum.

Lög
Lög nr. 3/1955 um skógrækt.
Lög nr. 17/1965 um landgræðslu.
Búnaðarlög nr. 70/1998. 
Lög um náttúruvernd nr. 44/1999.
Lög um mat á umhverfisáhrifum 
nr. 106/2000.
Skipulags- og byggingarlög nr. 73/1997.
Þjóðminjalög nr. 107/2001. 
Lög nr. 95/2006 um landshlutaverkefni 
í skógrækt.
Jarðarlög nr. 81/2007. 
Vegalög nr. 45/1994.

Reglugerðir
Reglugerð um náttúruvernd nr. 205/1973.
Reglugerð nr. 583/2000 um innflutning, 
ræktun og dreifingu útlendra plöntu-
tegunda.
Reglugerð um mat á umhverfisáhrifum 
nr. 1123/2005.
Reglugerð nr. 796/1999 um varnir gegn 
mengun vatns.
Reglugerð nr. 797/1999 um varnir gegn 
mengun grunnvatns.

Reglugerð nr. 804/1999 um varnir gegn 
mengun vatns af völdum köfnunarefnissam-
banda frá landbúnaði og öðrum atvinnu-
rekstri.
Skipulagsreglugerð nr. 400/1998.

Úrskurður
Úrskurðarnefnd skipulags- og bygging-
armála í máli nr. 13/2001 um framkvæmda-
leyfi til skógræktar í landi Litlu-Fellsaxlar í 
Skilamannahreppi.
 
Annað
Leiðbeiningar um skógrækt í sátt við um-
hverfið á www.skog.is. 
Vernd og endurheimt íslenskra birkiskóga: 
stefnumótun á vegum Umhverfisráðu-
neytisins.
Auðlindir, arfleifð og lífsgæði: Stefna Land-
græðslu ríkisins 2008-2020.
Velferð til framtíðar, sjálfbær þróun í 
íslensku samfélagi, stefnumörkun til 2020.
Verndun tegunda og svæða. Tillögur Nátt-
úrufræðistofnunar Íslands vegna Náttúru-
verndaráætlunar. 
Stefnumörkun í loftslagsmálum (2007).
Náttúruminjaskrá.
Náttúruverndaráætlun.

Gefið út af Skógrækt ríkisins 

hallgrímur@skogur.is 

Skipulagsstofnun
Laugavegi 166
150 Reykjavík
sími 595 4100

Leiðbeiningar til sveitarstjórna, skipulagsráðgjafa 
og skógræktenda um skógrækt í skipulagsáætlunum

og við mat á umhverfisáhrifum framkvæmda.


